ՏԵՂԵԿԱՆՔ
      «Հաշվառող մարմնի կողմից փոխադրամիջոցների գծով հարկային պարտավորություններ չունենալու վերաբերյալ տեղեկատվության տրամադրման կարգը սահմանելու մասին»  ՀՀ կառավարության որոշման նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ
	Առարկության առաջարկության հեղինակը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ արդարադատության նախարարության 01.10.2014թ. N01/7277-14 գրություն

	Ի պատասխան Ձեր 2014 թվականի սեպտեմբերի 19-ի 01/16/5106-14  գրության՝ կից ներկայացվում է «Հայաստանի Հանրապետության տարածքային կառավարման նախարարությանը գումար հատկացնելու և Հայաստանի Հանրապետության կառավարության 2013 թվականի դեկտեմբերի 19-ի թիվ 1414-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը:

       ՀՀ արդարադատության նախարար                Հովհաննես Մանուկյան
ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ

«Հայաստանի Հանրապետության տարածքային կառավարման նախարարությանը գումար հատկացնելու և Հայաստանի Հանրապետության կառավարության 2013 թվականի դեկտեմբերի 19-ի թիվ 1414-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ
1.  Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:


2. Նախագիծը  համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին:

3.  Նախագծում իրավական այլ ակտերի նորմերի անհարկի կրկնություններ առկա չեն:

4.  Իրավական ակտում համապատասխան փոփոխություններ կատարելու անհրաժեշտությունն առկա է: 



5.  Նախագծում անհրաժեշտ բոլոր հարցերը կարգավորված են:

6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
    7. Օրենսդրական տեխնիկայի կանոնները  մասամբ պահպանված  չեն: Այսպես՝

1/ նախագծի 3-րդ կետում «մասի և կետով» բառերն անհրաժեշտ է համապատասխանաբար փոխարինել «կետի և ենթակետով» բառերով՝ նկատի ունենալով «Իրավական ակտերի մասին» Հայաստանի Հանրապետության օրենքի 41-րդ հոդվածի պահանջները: 

  Նույն դիտողությունը վերաբերում է նաև նախագծի 4-րդ կետին:

2/ Նախագծի 4-րդ կետում անհրաժեշտ է կրճատ նշել ՀՀ կառավարության 2013 թվականի դեկտեմբերի 19-ի թիվ 1414-Ն որոշման  անվանումը՝ նկատի ունենալով «Իրավական ակտերի մասին» Հայաստանի Հանրապետության օրենքի 43-րդ հոդվածի պահանջները:

8.Նախագիծն անհրաժեշտ է համաձայնեցնել ՀՀ ֆինանսների նախարարության հետ:

     9. Նախագիծն անհրաժեշտ է համապատասխանեցնել  սույն եզրակացության 7-րդ և 8-րդ կետերին:
  Իրավական ակտերի փորձաքննության գործակալության պետ    Կ.Խտրյան

	Բոլոր դիտողություններն ու առաջարկություններն ընդունվել են:
	Համապատասխան փոփոխություններ կատարվել են:

	ՀՀ ֆինանսների նախարարության 03.10.2014թ. N01/82-1/16335-14 գրություն

	ՀՀ ֆինանսների նախարարությունը քննարկել է ՀՀ վարչապետի ս.թ. սեպտեմբերի 17-ի N 02/24.3/15336-14 հանձնարարականին համապատասխան ՀՀ տարածքային կառավարման նախարարության կողմից վերոհիշյալ գրությամբ ներկայացված «Հայաստանի Հանրապետության տարածքային կառավարման նախարարությանը գումար հատկացնելու և Հայաստանի  Հանրապետության  կառավարության 2013 թվականի դեկտեմբերի 19-ի N 1414-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը (այսուհետ` Նախագիծ), որով առաջարկվում է ՀՀ հանրային ծառայությունները կարգավորող հանձնաժողովի որոշմամբ սահմանված «Հայաստանի էլեկտրական ցանցեր» փակ բաժնետիրական ընկերության կողմից սպառողներին վաճառվող էլեկտրական էներգիայի համար նոր սակագների 2014 թվականի օգոստոսի 1-ից ուժի մեջ մտնելու հետ կապված ՀՀ պետական բյուջեից ֆինանսավորվող Երևանի ենթակայության կազմակերպություններում ս.թ. օգոստոս-դեկտեմբեր ամիսներին առաջացող լրացուցիչ ծախսերի ֆինանսավորման հարցը կարգավորելու նպատակով ՀՀ տարածքային կառավարման նախարարությանը ՀՀ 2014 թվականի պետական բյուջեով նախատեսված ՀՀ կառավարության պահուստային ֆոնդից հատկացնել 122,421.7 հազար դրամ, և հայտնում է հետևյալը.

Նկատի ունենալով, որ համաձայն բյուջետային օրենսդրության առողջապահության համակարգի ֆինանսավորումը կատարվում է ըստ պետական նպատակային ծրագրերի, իսկ միջոցների բաշխումն` ըստ պետական պատվեր կատարող կազմակերպությունների կատարվում է ՀՀ առողջապահության նախարարության պետական առողջապահական գործակալության կողմից, հետևաբար Նախագծից անհրաժեշտ է հանել առողջապահության բնագավառի մասով նախատեսված ծախսերը (14,498.4 հազ. դրամ):Այդ կապակցությամբ առաջարկում ենք Նախագծի.

ա) 1-ի կետի «122,421.7» թիվը փոխարինել «107,923.3» թվով, իսկ 1-ին և 2-րդ ենթակետերը միավորելով շարադրել հետևյալ բովանդակությամբ.

 «7,611.3 հազ. դրամը` բյուջետային ծախսերի տնտեսգիտական դասակարգման «Ընթացիկ դրամաշնորհներ պետական և համայնքային ոչ առևտրային կազմակերպություններին» հոդվածով, 72,141.2 հազ. դրամը`  «Ընթացիկ սուբցվենցիաներ համայնքներին» հոդվածով և 28,170.8 հազ. դրամը` «Սուբսիդիաներ ոչ ֆինանսական պետական կազմակերպություններին» հոդվածով:»:

բ) 2-րդ կետի «N 11 հավելվածում կատարել փոփոխություններ` համաձայն հավելվածի» բառերը փոխարինել «N 11 հավելվածի  N N 11.8 և 12 աղյուսակներում կատարվող փոփոխությունները` համաձայն NN 1 և 2 հավելվածների» բառերով:

Միաժամանակ, Նախագծի կազմում շրջանառելու նպատակով կից ներկայացնում ենք Նախագծով նախատեսված Երևանի ենթակայության մշակույթի, կրթական և տրանսպորտի ոլորտների պետական կազմակերպությունների և ընկերությունների և Երևան քաղաքի արտաքին լուսավորության ծրագրի գծով ՀՀ  կառավարության 2013 թվականի դեկտեմբերի 19-ի N 1414-Ն որոշման N 11 հավելվածի  NN 11.8 և 12 աղյուսակներում կատարվող փոփոխություններն արտացոլող աղյուսակները (համաձայն NN 1 և 2 հավելվածների):
      ՀՀ  ֆինանսների նախարար                    Գագիկ Խաչատրյան
	Բոլոր   դիտողություններն ու առաջարկություններն ընդունվել են:
	Համապատասխան փոփոխություններ կատարվել են:


ՀՀ տարածքային կառավարման նախարարություն






